
Namminersorlutik Oqartussat immikkoortortaqarfiini atortorissaarutinik 

elektroniskiusunik annikinnernik akuersissuteqartarnermut atuisarnermullu 

politikki.  

 

Aallaqqaasiut 

IAN Namminersorlutik Oqartussat sillimmasiissarfianit Risiko Ingeniør-imit 

pulaarneqarami immikkoortortaqarfinni arlalinni atortorissaarutinik elektroniskiusunik 

annikinnernik siumugaqarput soorlu kaffiliorfiit, raatiut, uunnaaviit innaallagiartortut, 

nillataartitsiviit assigisaallu. Atortorissaarutit tamakku arlalitsigut qanganisaasarput 

immikkoortortaqarfinnilu nutarterinerni ilaaneq ajorlutik. Taamaattumik 

Namminersorlutik Oqartussanit ikuallattoornissamut inuillu ajoqusernissaannut 

pinaveersaartitsiniarlutik politikki una atuutilersippaat. 

Atortorissaarutinik elektroniskiusunik akuerinnittarnermut atuinissamullu 

minnerpaamik piumasaqaatit 

Namminersorlutik Oqartussani immikkoortortaqarfinni atortorissaarutinik 

elektroniskiusunik annikinnernik atuinermi inissisimatitsinermilu ataani allassimasut 

malinneqassapput: 

• Sulisut namminneq pigisaminnik kaffiliorfinnik, raatiunik, uunnaavinnik 
innaallagiartortunik, manissaatinik, nillataartitsivinnik il.il. nassaqqusaanngillat 
atuillutilluunniit. 

• Sulisut raatioqassagunik sanasut raatiuannik nutaamik raatioqarsinnaapput. 
Sanasut raatiui pujoralannut illersuuteqarneri ikkuffissaallu 
masannaveeqquteqarneri peqqutaallutik akuerineqarsinnaapput. Sanasunut 
raatiumik atuinissamut piumasaqaat ukioq tamakkerlugu najugaqatigiiffinni 
atuutissanngilaq.  

• Atortorissaarutit immikkoortortaqarfimmit pisiarineqassapput 
nalunaaqqutalersugaassallutillu. Kaffiliuutinut, qalatitsivinnut, manissaatinut 
nillataartitsivinnut il.il. tamanna atuutissaaq.  

• Atortorissaarutit elektroniskiusut tamarmik nalunaarsorneqassapput 
immikkoortortaqarfiullu teknikkikkut aserfallatsaaliortitsineranut 
ilaatinneqassallutik. Atortorissaarutit tamarmik nalunaarsorneqassapput 
ukiullu tamaasa misissorneqartassallutik.  

• Ikuallattoornissamut sillimaniarneq peqqutaalluni nillataartitsiviit, kaffiliuutit 
qalatitsiviillu allaffinniitinneqassanngillat sannavinniluunniit. Atortorissaarutit 
elektroniskiusut tulluarsakkani iggavinniitinneqassapput assingusuniluunniit.  
 

 

 

 


